
VALORACION E ACLARACIONS DOS ASPECTOS MAIS
CONTROVERTIBLES DA

ensino




A derrogacion da LOMCE é un obxectivo prioritario para
CCOO asi como a aprobacion dunha nova lei de
educacion baseada na inclusividade e na equidade que
tena como obxectivo o éxito de todo o alumnado.

que non podemos obviar é que a lei Wert suscitou a oposicidn de todos os grupos

parlamentarios e de toda a comunidade educativa. A lei actual conta co apoio de seis

grupos parlamentarios. A lei Wert, que é unha lei de partido Unico (PP), provocou no ano
2013 que toda a oposicion parlamentaria, agas Ciudadanos, asinaran o compromiso de derrogar
a LOMCE tan axifia como fose posible. Datos importantes que convén ter en conta en calquera
anélise.

Cémpre dicir que a LOMLOE non € a lei que a nosa organizacidn sindical considera mellor, pero
si supdn un gran paso adiante na mellora do noso sistema educativo.

Ante a polémica interesada en relacion coa LOMLOE promovida polos sectores mais
conservadores, desde a Federacién do Ensino de CCOO de Galicia presentamos este
documento co fin de aclarar os termos mais controvertibles da nova lei educativa, dada a gran

cantidade de “fake news” e mentiras que se estan a difundir ao respecto.

A LIBERDADE DE ELECCION DO CENTRO ESCOLAR
E A SUPOSTA VULNERACION DOS DEREITOS
HUMANOS

«Més Plurales» son os encargados neste caso de asegurar que a LOMLOE «rouba a patria
potestade dos pais», xa que ao eliminar a «demanda social» redlcese «significativamente a
capacidade das familias para elixir o colexio que queren para os seus fillos, dereito avalado pola
Declaracién Universal dos Dereitos Humanos».

Este criterio da «demanda social», que se introducira na Lei da calidade da educacién de Aznar,
que a LOE eliminou e que posteriormente recuperou a LOMCE, introducia como novidade que
as Administracions debian ter en conta a demanda das familias de matriculaciéns en centros
concertados para planificar a oferta de prazas escolares. Este concepto implica que, mentres os
pais elixan levar os seus fillos e fillas a unha escola privada concertada, pagada con fondos
publicos, o Estado teria a obriga de financiar esta decision.

Hai que lembrar que a escola concertada nace como subsidiaria da rede publica, xa que esta
non daba absorbido a todo o alumnado que estaba en escolas privadas maioritariamente
catdlicas. Esta, e non outra, é a funcidon que ten calquera concerto como, por exemplo, ocorre
coa sanidade publica: no momento en que as prazas publicas non son suficientes, recérrese ao
concerto. Pola contra, se trasladédsemos & sanidade permitir por lei a planificacién con base na
demanda social, seria como darlle a toda a cidadania o dereito de elixir un hospital privado,
pagando o servizo con difeiro publico. Isto suporia o desmantelamento e privatizacién dos
servizos publicos. Este novo criterio discrimina o alumnado nas zonas rurais ou deprimidas
economicamente, onde non hai oferta privada por non ser rendible desde o punto de vista
econdmico.

A realidade é que o concepto de «demanda social» foi utilizado polos Gobernos das
comunidades auténomas para ceder solo publico de xeito gratuito para centros privados de
nova creacion. A LOMLOE busca evitar a discriminacion do alumnado por motivos
socieconémicos ou doutra natureza, polo que establece que a creacién de novos centros
farase tendo en conta a oferta existente de centros publicos.

A lei, ademais, fai fincapé nas comisions de admisién, uns organismos que agora pasan a estar
integrados non sé por persoal da Administraciéon e dos centros educativos, senén tamén por
representantes das familias, do profesorado e do alumnado.

Se queremos acadar os resultados dos paises europeos con mellores datos, debemos
compararnos con eles en todos os aspectos e, neste sentido, hai que lembrarlle & opinién
publica que neses paises o ensino publico en etapas obrigatorias acada cotas do 90 %. As
campafas que os sectores conservadores estan difundindo tefien como Unico obxectivo o
mantemento dos seus privilexios.

PROMOCION

Deberiamos ter superado o debate de se a repeticion é un instrumento acaido ou non. Parece
que moitos non son capaces de identificar, ignorando multitude de informes, a repeticién de
curso como un dos problemas mais graves do noso sistema educativo, intimamente relacionado
co incremento do abandono temperan.

Desde CCOO Ensino, concordamos con todos os informes internacionais que indican a
necesidade de «evitar o recurso da repeticion como medio fundamental para tratar os
problemas de aprendizaxe». Consideramos que a medida da repeticién de curso debe ser
excepcional sempre, que unicamente se poida recorrer a ela despois de intentar por outros
medios a recuperacion das competencias non adquiridas.

No noso sistema educativo abusase da repeticion nas etapas da educacién obrigatoria. Isto
ten un custo para o sistema superior ao que teria o establecemento de procedementos de
deteccién temperd das dificultades de aprendizaxe, de apoio ao alumnado, de reforzo e
recuperacion de competencias. Se optamos por reforzar a atencién ao alumnado con peor ISEC
(indice socioeducativo e cultural), producirase unha maior eficiencia do que algins denominan
gasto que en educacion non é tal, sendn investimento.

Estas medidas de reforzo e seguimento do alumnado requiren maior dotacion de recursos,
tanto humanos como materiais, a reduciéon das ratios que permita ao profesorado unha
mellor atencién e dedicacion asi como a formacién continuada e especifica do profesorado.

A nova norma non significa que o alumnado con suspensos deba pasar de curso. E o equipo
docente o que decide de forma global e colexiada quen promove cada curso. Son os e as
docentes quen mellor cofiecen o alumnado e a sta evolucién académica.

Nesta lifia, a LOMLOE elimina as revélidas e promove a autonomia pedagédxica do profesorado.
Esta cuestion non é mais que unha demanda de toda a comunidade educativa avalada por
diversos estudos cientificos.

MEDIDAS CONTRA A SEGREGACION ESCOLAR E A
IGUALDADE DE XENERO

A lei inclte unha bateria de medidas encamifiadas a corrixir a distribucion do alumnado
desfavorecido entre as redes publica e concertada, que agora se matricula de forma
desproporcionada na publica. Por exemplo, na publica estudan nove de cada dez rapaces e
rapazas dos fogares con menor renda. As comunidades deberan establecer unha proporcién
equilibrada do alumnado con necesidade especifica de apoio educativo que deba ser
escolarizado en cada un dos centros plblicos e privados concertados.

O criterio principal para adxudicar unha praza seréd a proximidade ao domicilio e, case no mesmo
nivel, a renda familiar. Todos os centros estaran obrigados a aceptar unha porcentaxe da
chamada «matricula viva»n: a de alumnos e alumnas -normalmente proceden dos
movementos migratorios— que chegan logo da finalizacion do periodo de admisién
ordinario ou co curso xa empezado e adoitan acabar maioritariamente en centros publicos.

A lei fai fincapé na promocién da igualdade entre homes e mulleres, un dos elementos
transversais en todas as areas de conecemento. As comunidades deberdn impulsar a presenza
de mulleres nas ramas formativas con menor presenza feminina e a masculina naquelas con
escaso numero de homes. Os colexios que segreguen por sexos non poderan ser

concertados. E desde o proxecto educativo co que se presenten os e as aspirantes para dirixir

un centro ata os libros de texto, pasando pola formacién do profesorado, deberan fomentar a
igualdade.

MAIS COMPETENCIAS PARA O CONSELLO ESCOLAR

O Consello Escolar, no que participan profesores, familias e, a partir de secundaria, o alumnado,
recupera as competencias que perdeu coa LOMCE, que o limitou a funciéns informativas. Entre
elas, aprobara o proxecto educativo e a programacién xeral do centro e participard na seleccién
da direccion. A recuperacion de competencias é un avance importante que vifia demandando a
comunidade educativa para unha maior democratizacién da xestién dos centros educativos.

EDUCACION ESPECIAL

Desde o pasado confinamento, plataformas como «Educacién Inclusiva Si, Especial También»
levan denunciando que a LOMLOE persegue a eliminacién dos centros especificos de educacién
especial. Tamén no Congreso os partidos da dereita esgrimen esta aseveraciéon, que é unha
gran mentira. O que a lei expdn é un plan a dez anos no que o Goberno e as Administracidns
educativas traballen de acordo co artigo 24.2.e da Convencién sobre os Dereitos das Persoas
con Discapacidade de Nacidons Unidas e en cumprimento do cuarto obxectivo de
Desenvolvemento Sostible da Axenda 2030, para que «os centros ordinarios conten cos
recursos necesarios para poder atender nas mellores condicions o alumnado con
discapacidade».

O obxectivo é que os centros de educacion especial contintien escolarizando os alumnos e
alumnas que requiran unha atencién moi especializada e que desempefien a funcién de
centros de referencia e apoio para os centros ordinarios, e non a sta desaparicion.

Espafia ten condenas da Comisién de Dereitos de Persoas con Discapacidade da ONU por falta
de recursos en centros ordinarios para a escolarizaciéon de alumnado con discapacidade. Polo
tanto, era imprescindible, ademais de desexable, lexislar mais recursos para eses centros.

CASTELAN COMO LINGUA VEHICULAR

A realidade é que ningunha lei educativa, a excepcion da LOMCE, facia referencia ningunha
a que o castelan fose ou tivese que ser a lingua vehicular no ensino. As afirmaciéns de que se
trata de algo anticonstitucional non tefien base de ningun tipo. A Constitucién fai referencia ao

deber de cofiecemento das «linguas oficiais», pero en ningures se afirma que o castelan tefa
que ser a lingua vehicular no ensino.

Ademais, na Unica comunidade auténoma onde se aplicou o sistema de inmersién linguistica,
Catalufia, o Tribunal Constitucional e o Supremo xa resolveron que o castelan debe ser lingua
vehicular e utilizarse en, polo menos, un 25 % do horario lectivo nesta comunidade auténoma.
Polo tanto, a realidade é que o que se pretende é garantir que o alumando teiia pleno
cofiecemento e a mesma competencia en todas as linguas oficiais.

MATERIA DE RELIXION

Afastdndonos de toda a polémica que sempre xorde sobre a ensinanza da relixién, o certo é que
o Unico cambio que incorpora a lei afecta a avaliacion desta materia. Xa non existe a obriga de
cursar unha materia alternativa e a sta cualificacion non se terad en conta para a nota media na
obtencién de bolsas ou no acceso & universidade.

A ensinanza das relixiéns segue sendo de oferta obrigada para os centros e de carécter
voluntario para o alumnado, como ata o de agora

DISPOSICION ADICIONAL SOBRE O CAMBIO DE
FUNCIONS DO PERSOAL DOCENTE

O erro de vulto desta lei, sen lugar a dubidas, é este.

O texto introducido desde as emendas & lei establece que «o persoal funcionario docente que
mostre unha manifesta falta de condiciéns para ocupar un posto docente ou unha notoria falta
de rendemento que non comporte inhibicién, podera ser apartado do seu posto de traballo e
realizar tarefas que non requiran atencion directa ao alumnadon».

A disposicion adicional precisa que esta decisién «debe ser consecuencia dun expediente que
finalice cunha avaliacién negativa realizada por inspeccién educativa.

Estas consideraciéns sobre o profesorado non tefien cabida nunha lei educativa. O contido
desta disposicion adicional abre a porta a unha avaliacién do desempeifo encuberta e evade a
obriga de negociar coa representacion dos e das docentes.

Ademais, o réxime disciplinario xa aparece incluido no texto refundido do Estatuto Bésico do

Empregado Publico, no seu titulo VII. No artigo 95.2 g recolle «o notorio incumprimento das

funciéns esenciais inherentes ao posto de traballo ou funciéns encomendadas» como faltas moi
graves e, dentro das medidas sancionadoras, no artigo 96.1 d considérase o «traslado forzoso,
con ou sen cambio de localidade de residencia, polo periodo que en cada caso se estableza».

Polo tanto, non ten sentido ningun introducir estes aspectos na lei porque xa estan
presentes na norma relativa as relacions laborais das empregadas e empregados publicos.

CCOO ENSINO esixe a saa eliminacién no tramite no Senado. O lugar para acometer a
regulacién do traballo do profesorado e as stas condiciéns debe ser as mesas de negociacién
coas organizacidéns representantes do profesorado. A aprobacién dunha lei da profesién
docente que se recolle no texto da LOMLOE é o espazo adecuado para tratar estes temas, e non
o articulado da lei educativa.

VERDADEIROS PROBLEMAS DO SISTEMA
EDUCATIVO

Mentres os sectores mais conservadores pretenden desviar o debate cara a temas como os
centros de educacién especial, promocién, escola concertada e ensinanza das relixiéns, ocultan
que o verdadeiro debate da reforma educativa debe pivotar sobre os problemas reais do noso
sistema educativo, que son os seguintes:

4p Incremento do investimento en educacién.
4)p Abandono temperan.
4 Incremento de titulaciéns medias (graos de FP).

4p Mellora da calidade baixo o pardmetro do avance en equidade, igualdade e inclusién.

A Lei debera apostar por unha clara reduciéon de rateos que permita unha modificacién
metodoldxica e unha atencién individualizada que favoreza a inclusién de todo o alumnado. Da
mesma forma debera apostar pola potenciacion, dentro do horario lectivo do profesorado,
de tempos para a cooperacion docente e a investigacion.

Estes son os temas que deberan ocupar o debate educativo. Unha das principais eivas desta
nova lei é a falta dunha memoria econémica que garantice o seu desenvolvemento. O
obxectivo de acadar o 5% do PIB en educacién é moi loable pero se o PIB se contrae pola crise
econdmica, seria insuficiente.

Desde CCOO ensino continuaremos a traballar, como vimos facendo, na realidade dos
problemas do noso sistema educativo e faremos propostas para que se recollan no proceso de
tramitacién da lei.



ccon

ensino



	A liberdade de elección do centro escolar e a suposta vulneración dos dereitos humanos
	Promoción
	Medidas contra a segregación escolar e a igualdade de xénero
	Máis competencias para o consello escolar
	EDUCACIÓN ESPECIAL
	Castelán como lingua vehicular
	MATERIA DE RELIXIÓN
	Disposición adicional sobre o cambio de funcións do persoal docente
	Verdadeiros problemas do sistema educativo

